
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի նպատակը.
Սույն նախագծի ընդունման նպատակն է ապահովել ՀՀ 2022 թվականի պետական բյուջեի «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածի, ինչպես նաև՝ 1004 «Ոռոգման համակարգի առողջացում» ծրագրի «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» և 1157 «Քաղաքային զարգացում» ծրագրի 12021 «Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի շրջանակներում ճանապարհային շինարարություն» (ՔԿԶՆԾ) միջոցառման շրջանակներում իրականացվող աշխատանքների կատարումը։
2. Կարգավորման հարաբերությունների ներկա վիճակը և առկա խնդիրները
ՀՀ կառավարության 2021 թվականի դեկտեմբերի 23-ի թիվ 2121-Ն որոշմամբ ՀՀ 2022 թվականի պետական բյուջեի «Ճանապարհային ցանցի բարելավում» ծրագրի «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածով նախատեսված է 2 783 720 000 ՀՀ դրամ։ Նշված ֆինանսական միջոցների շրջանակներում նախատեսվել է նորոգել 80 կմ երկարությամբ միջպետական, հանրապետական նշանակության ավտոմոբիլային ճանապարհների որոշ հատվածներ։ 
Կատարված լրացուցիչ հետազոտությունների արդյունքում առաջարկվում է նորոգել ևս մոտ 66.7 կմ՝ ընդհանուրը 2022 թվականի համար 146.7 կմ երկարությամբ միջպետական, հանրապետական նշանակության ավտոմոբիլային ճանապարհների որոշ հատվածներ։ 
Աշխատանքներն առաջարկվում է ֆինանսավորել ՀՀ 2022 թվականի պետական բյուջեի «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «1.1 Միջպետական և հանրապետական նշանակության ավտոճանապարհների ձմեռային և ընթացիկ պահպանում» ենթահոդվածով.
Մինչև 2022թ. ավտոմոբիլային ճանապարհների վրա առկա մետաղական արգելափակոցները պահպանվել են առանձին (կնքվել են առանձին կապալի պայմանագրեր), իսկ ՀՀ կառավարության 26.11.2020 թ. N1864-Ն որոշմամբ ՀՀ կառավարության 04.11.2010թ. N1419-Ն որոշման մեջ կատարված փոփոխություններով՝ ավտոմոբիլային ճանապարհների վրա առկա մետաղական արգելափակոցների պահպանման աշխատանքները ներառվել են ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների կապալալի պայմանագրերի ծավալներում։
Ինչպես նաև «Ճանապարհային ցանցի բարելավում» ծրագրի 11016 «Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում», 11017 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում» և 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառումներով նախատեսված միջոցների հաշվին՝ վերաբաշխման միջոցով։
Ավելացումների մասով հարկ է նաև նշել.
1. 1004 «Ոռոգման համակարգի առողջացում» ծրագրի «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում կնքման փուլում է «Կապսի ջրամբարի և օժանդակ կառուցվածքների կառուցում» շինարարական աշխատանքների պայմանագիրը, որի շրջանակներում նախատեսվում է շուրջ 12.3 մլն Եվրո կանխավճարի գումարի վճարում՝ միայն վարկային միջոցներից։ ՀՀ 2022 թվականի պետական բյուջեում նախատեսված է 3,250,258.8 հազ. դրամ վարկային միջոց, մինչդեռ անհրաժեշտ է ևս 3,541,742.0 հազ. դրամ՝ 12.3 մլն Եվրո գումարին համարժեք 6,792,000.8 հազ. դրամ կանխավճարի վճարման համար։ Ռազմավարական կարևոր նշանակության Կապսի ջրամբարի կառուցման աշխատանքների մեկնարկման համար անհրաժեշտ և «Կապսի ջրամբարի և օժանդակ կառուցվածքների կառուցում» շինարարական աշխատանքների պայմանագրով նախատեսվող կանխավճարի գումարի վճարումն հնարավոր է ապահովել ՀՀ 2022 թվականի պետական բյուջեում համապատասխան վերաբաշխումներ կատարելու միջոցով։
2. Ասիական զարգացման բանկի աջակցությամբ իրականացվող Քաղաքային կայուն զարգացման ներդրումային ծրագրի (ՔԿԶՆԾ) (ծրագիր 1157, միջոցառում 12021) շրջանակներում գումարները հիմնականում նախատեսված են Բաբաջանյան-Աշտարակ և Արգավանդ-Շիրակ ճանապարհահատվածների շինարարական աշխատանքների համալիր իրականացման համար: Հաշվի առնելով, որ 2022 թվականին նախատեսվում է ամբողջությամբ ավարտել նշված ճանապարհահատվածների շինարարական աշխատանքները, դեռևս 2021 թվականին 2022 թվականի բյուջետային հայտով նախատեսվել են համապատասխան միջոցներ, սակայն հաստատման փուլում կատարվել են կրճատումներ մոտ 50 տոկոսի չափով, որի պարագայում անհարաժեշտություն է առաջացել ներգրավել միջոցներ վճարային պարտավորությունները կատարելու համար։ Արգավանդ-Շիրակ ճանապարհահատվածի շինարարական աշխատանքները փաստացի ավարտվել են, սակայն մնացել են ավարտական փուլի վճարային պարտավորություններ։
3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026թթ. Ծրագրի 3-րդ բաժնի`
1. 3.2. կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է հանրապետական նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում, ինչի շնորհիվ տարեկան կունենանք շուրջ 500 կմ վերանորոգված ճանապարհ։
2. 3.3. կետով նախատեսված ջրային պաշարների մակերևութային հոսքի կառավարման նպատակով ջրամբարաշինության, մասնավորապես՝ Կապսի ռազմավարական նշանակության ջրամբարի կառուցմանը։ 

5. Իրավական ակտի կիրարկման դեպքում ակնկալվող արդյունքը. 
Սույն որոշման ընդունման արդյունքում.
1. կնորոգվեն մոտ 146.7 կմ երկարությամբ միջպետական, հանրապետական նշանակության ավտոմոբիլային ճանապարհի որոշ հատվածներ՝ ապահովելով ավտոմոբիլային ճանապարհների երկարակեցությունը։
2. կմեկնարկեն Կապսի ջրամբարի կառուցման աշխատանքները։
